
GOUVÈNÈ CUOMO ANONSE GENYEN 98.7 MILYON DOLA KI DISPONIB POU 
FINANSE PWOJÈ POU NETWAYE LÈ AK PWOJÈ TRANSPÒ ALTÈNATIF YO 

 
Finansman sa yo Pral Pote Sipò pou Minisipalite a yo pou yo Kapab Satisfè 

Obligasyon Lwa Kont Polisyon Lè a (Clean Air Act) Egzije yo 

 
 
Jodi a, Gouvènè Andrew M. Cuomo te anonse genyen 98.7 milyon dola ki disponib pou 
finanse pwogram ki pral ede moun a bisiklèt, pyeton, chemen miltifonksyonèl yo ak lòt 
pwogram ki gen rapò ak transpò yo, ansanm ak pwojè ki pral redwi anbouteyaj ak blokis epi 
ki pral ede satisfè obligasyon Lwa Kont Polisyon Lè a egzije a yo. Yo pral chwazi pwojè sa 
yo atravè yon pwosesis apèl dòf ki konpetitif epi y ap mete yo nan yon klasman ki baze sou 
kritè etabli ki gen ladan benefis pwojè a ap pote pou popilasyon an, amelyorasyon l ap fè 
nan kalite lè a, ak inovasyon. 
 
Gouvènè Cuomo te di: “Finansman sa se yon gwo avantaj pou nou, tout moun nèt ap 
benefisye lè nou sipòte amelyorasyon nesesè sa yo epi nou rann wout nou yo pi an sekirite. 
Nan moman sa, New York ap envesti plis pou revitalize vil ak zòn pwovens nou yo, pase 
nenpòt lòt epòk nan istwa eta nou an, epi amelyorasyon sa yo pral fè nou vanse pi pre 
objektif nou genyen pou n satisfè obligasyon Lwa Kont Polisyon Lè a yo, anmenm tan nou 
ap rann mwayen transpò yo pi an sekirite pou siklis, pyeton ak otomobilis yo tou.” 
 
Pwojè a yo dwe gen rapò ak sistèm transpò sou tè a yo epi tout popilasyon an dwe gen 
aksè total. Nenpòt minisipalite oswa gwoup ki gen bi nonlikratif ki konstiye an sosyete ka 
devlope aplikasyon pou demann finansman yo, men se sèlman yon minisipalite, yon ajans 
eta oswa yon administrasyon piblik ki elijib pou jere finansman federal pou transpòtasyon yo 
ki kapab patwone pwojè yo. Aktivite pwojè ki elijib yo gen ladan twotwa ki aksesib, 
konstriksyon nouvo amenajman pou pyeton ak siklis yo, prezèvasyon ak pwoteksyon koridò 
wout tren ki abandone yo epi transfòme yo pou itilize yo tankou santye pwomnad; 
amenajman nan limyè sikilasyon (fe wouj) yo oswa kafou ki pou amelyore sikilasyon yo; epi 
pwogram pou reponn a demann vwayaj ki chanje demann sikilasyon pou l vin nan lè ki gen 
mwens blokis yo ak lòt mwayen transpò yo. 
 
Delege Depatman Transpòtasyon an, Matthew J. Driscoll te di: “Se yon bon fason nou 
ap itilize finansman lè nou fè envestisman estratejik ki pral amelyore kalite lè a, 
pwomouvwa transpò altènatif ki bon pou lasante epi ki ankouranje kwasans ekonomik nan 
kominote lokal nou yo. Mwen aplodi Gouvènè Cuomo paske l rekonèt enpòtans inisyativ 
nesesè sa yo genyen pou mwayen transpò nou yo.” 
 
Delege Depatman Pwoteksyon Anviwonnman, Basil Seggos te di: “Envestiman 
entèlijan konsa yo pral ranfòse angajman fèm Gouvènè a genyen deja pou l pwoteje 



anviwonnman New York la pandan l ap sipòte devlopman kwasans ekonomik, amelyore 
sante popilasyon ak sekirite pyeton yo anmenm tan. Finansman sa pral ede ankouraje 
solisyon inovatè ki pral trase chemen pou kominote nou yo vin pi pwòp epi pi vèt toupatou 
atravè Eta New York la.” 
 
Manm Kongrè Eliot Engel, ki se Manm Chevrone Komite Lachanm pou Enèji ak 
Komès la, te di: “Menm si nou deja fè anpil wout depi lè nou te pase Lwa Kont Polisyon Lè 
a, fosil konbistib k ap boule a yo kontinye reprezante yon gwo risk pou sante ak pou 
anviwonnman, espesyalman pou moun k ap viv nan rejyon metwopolitèn yo. Mwen 
reprezante yon pati nan Bronx, ki gen youn nan to ki pi elve pou vizit ijans akoz opresyon 
nan New York. Lafimen ki soti nan machin yo lakoz move kalite lè ki jwe yon wòl enpòtan 
nan prevalans opresyon an. Si nou pa fè efò ansanm pou nou redwi anprent kabòn nou 
atravè transfòmasyon nou ka fè nan sektè transpòtasyon nou an, anplis de danje chanjman 
klima yo poze, pwoblèm sa yo pral vin pi mal toujou. Mwen aplodi Gouvènè Cuomo paske l 
pran angajman finansyè sa pou l finanse pwojè pou netwaye lè a ak transpò altènatif nan 
New York, epi mwen pral kontinye goumen pou inisyativ ak finansman konsa ankò nan 
Lachanm.” 
 
Manm Kongrè Nita M. Lowey, ki se yon Manm Antèt nan Komite Apwopriyasyon 
Lachanm lan te di: “Finansman ki la pou otowout federal sa yo kapab founi soulajman nan 
blokis epi pwoteje anviwonnman nou an ak sante popilasyon an pi byen. M ap kontinye 
goumen nan Washington pou pote resous ki ka amelyore kalite lavi moun lakay mwen, nan 
Hudson Valley.” 
 
Administrasyon Otowout Federal la yo mete fon sa yo a dispozisyon Eta epi Depatman 
Transpòtasyon Eta New York la ap jere yo, men se Pwogram Transpò Altènantif ak 
Pwogram pou Amelyorasyon Kalite Lè ak Soulajman Blokis ki te bay yo. Pwogram sa yo 
pral founi jiska 80 pousan depans ki gen rapò a pwojè a yo, epi esponsò yo pral founi rès 
20 pousan. 
 
Manm Kongrè José E. Serrano te di: “Antanke yon chanpyon ak defansè pou yon 
anviwonnman ki pi an sante epi ki pi pwòp nan zòn lavil yo, mwen kontan anpil paske m wè 
Gouvènè Cuomo mete fon sa yo disponib pou pwojè netwaye lè ak enèji altènatif yo. Mwen 
ankouraje òganizasyon lokal yo pou yo aplike epi pwofite de opòtinite sa pou yo kontinye 
agrandi sektè enpòtan sa nan Bronx.” 
 
Manm Kongrè Joe Crowley te di: “Lari nou yo se venn kominote nou yo epi nou dwe 
toujou ap envesti nan yo pou asire sekirite ak sante pyeton, siklis ak otomobilis yo – 
ansanm ak planèt nou an tou. Finansman sa yo pral bay pwojè inovatè yo opòtinite pou 
redwi blokis epi amelyore kalite lè nou an, pandan n ap amelyore eksperyans nou pataje 
nan lari nou yo anmenm tan. Mwen remèsye Gouvènè Cuomo pou wòl li jwe pou mete 
sibvansyon federal sa yo disponib epi mwen ap atann pou wè jan dèmilyon Nouyòkè pral 
benefisye anpil de rezilta pwogram sa yo.” 
 
Manm Kongrè Brian Higgins te di: “Lè nou envesti nan pwojè transpòtasyon tankou 
twotwa, wout bisiklèt, bon jan siyal sikilasyon ki nan eta atizay, epi transfòme wout tren yo 
vin tounen wout pwomnad, sa pral pèmèt nou amelyore enfrastrikti nou te gen deja yo epi 
kreye nouvo opòtinite pou nou apresye sa nou genyen nan lakou dèyè lakay nou deja. 
Mwen ankouraje kominote yo pou yo pwofite opòtinite sa pou finansman federal la yo ka 



sipòte efò pou kreye plis espas pou moun ka mache, amelyore kalite lavi, epi kreye 
mwayen transpò ki respekte anviwonnman.” 
 
Manm Kongrè Paul Tonko te di: “Pwogram sa pral kontribiye anpil pou l non sèlman redwi 
izaj nòmal enfrastrikti nou an yo epi redwi blokis nan wout nou yo -- men tou li pral amelyore 
kalite lè nou respire an tou. Mwen remèsye Gouvènè Cuomo paske l te idantifye epi li te 
pran aksyon nesesè pou l rezoud problèm nan, epi mwen ap atann pou m kontinye travay 
nan Washington pou pwomouvwa yon anviwonnman ki pi pwòp, ki pi dirab pou jenerasyon 
k ap vini an.” 
 
Manm Kongrè Sean Patrick Maloney te di: “Lè nou travay ansanm ak Gouvènè Cuomo, 
nou ka envesti nan pwojè transpò ki pral pèmèt vwazen m ak vizitè m yo vwayaje an tout 
sekirite sou wout ak pasrèl nou yo, agrandi opsyon transpò vèt (ki respekte anviwonnman), 
epi kenbe lè nou respire a pwòp – pandan nou ap kreye travay epi agrandi ekonomi lokal 
nou an anmenm tan.” 
 
Manm Kongrè Elise Stefanik te di: “Lè nou bay pwojè sa yo priyorite, sa pral pèmèt 
kominote nou yo redwi blokis epi satisfè bezwen transpò nou yo. Anviwonnman nou an se 
san ki ban nou lavi nan North Country, mwen aplodi efò sa k ap fèt la yo pou pwomouvwa 
transpò altènatif pwòp (ki respekte anviwonnman) yo. M pral kontinye travay nan nivo 
gouvènman federal la, pou pwoteje trezò North Country yo.” 
 
Manm Kongrè Lee Zeldin te di: “Antanke yon Manm Komite Lanchanm pou Transpò ak 
Enfrastrikti a, mwen travay ak lòt kòlèg nan tou de pati politik nou yo pandan pwopozisyon 
pwojè-lwa sou transpò sou tè 2015 lan pou sekirize 835 milyon dola pou finansman anyèl, 
ki pral ogmante rive 850 milyon dola an 2020, pou Pwogram Transpò Altènatif yo, ki se yon 
finansman kle pou amelyore espas pou moun mache and aksè pou bisiklèt nan Long 
Island. An 2014 sèlman, Premye Distri Kongrasyonèl la te resevwa 4.8 milyon dola nan 
finansman federal atravè pwogram sa, yo te itilize l pou konstwi nouvo wout pwomnad lwazi 
ak liy trafik pou bisiklèt, epi pou yo mentni ak amelyore wout ki te la deja nan Long Island 
yo. Finansman sa sipòte tou, Pwogram Wout Sekirize pou al Lekòl yo, ki ede distri lekòl yo 
repare twotwa ki fann yo, kafou danjre yo, ak liy trafik pou bisiklèt ke etidyan lokal nou yo 
itilize chak jou. Wout nou yo, pasaj anlè, ak pon nou yo esansyèl pou ekonomi Long Island 
lan, pou fason nou viv ak pou sekirite nou, epi mwen pral kontinye travay pou asire ke eta 
ak gouvènman lokal yo gen fleksibilite ak resous ki nesesè pou ranfòse enfrastrikti nou yo, 
epi amelyore sekirite transpò, kreye travay, epi ekonomi nou an jeneral, ak kalite lavi nou.” 
 
Depatman Transpòtasyon Eta New York la pral kontinye aksepte aplikasyon pou opòtinite 
finansman sa yo jiska 21 oktòb 2016. Ou ka jwenn Gid Direktiv Pwogram lan, aplikasyon ak 
orè atelye yo isit la. 

 
 

### 
 

W’ap jwenn lòt nouvèl ki disponib sou sitwèb www.governor.ny.gov 
Eta New York | Chanm Ekzekitif | press.office@exec.ny.gov | 518.474.8418 

 

https://www.dot.ny.gov/TAP-CMAQ
http://www.governor.ny.gov/
mailto:press.office@exec.ny.gov

